5-Minute Catechesis before the Mass

Positibong Halaga ng Ugaling Pilipino

Sa isang programang pantelebisyon, natanong sa isang sikat at kilalalang dayuhang mang-aawit ang madalas niyang pagbalik at pag konsyerto sa Pilipinas. Simple lang ang kanyang kasagutan: hindi niya malimot ang pagka-palakaibigan, pagkamatulungin at pakikitungo sa kapwa. Sa madaling sabi, ang pagka-“hospitable” ng mga Pilipino – mga kaaya-ayang ugali na lagi niyang hinahanap-hanap.

Marami ngang kapuri –puri at mahalagang ugali tayong mga Pilipino, hindi lamang sa larangan ng kagandahan, katalinuhan, sining at agham, kundi maging sa ugaling pampalakasan at mga kakaibang ugaling mai-uugnay sa politika na pumukaw sa damdamin sa buong mundo.

Hindi maikukubili ninuman ang mga ugaling pinakita ng mga taong-bayan noong EDSA I, ang pagkamaibigin sa kapwa at sa kalayaan, ang pagkakaisa at ang pagkamadasalin. Halos lahat na ng mga maganda at mahalagang ugali ng mga Pilipino ay napamalas sa sanlibutan noong mapayapang “People Power” na iyon. Naging saksi ang sangkatauhan sa kapangyarihan ng dasal; sa kakayanan nating palitan ng kapayapaan ang anumang dahas; sa kakayanan nating kamtin ang minimithing kalayaan sa pamagitan ng pagkakaisa at mabubuting paraan ng pagbabago. Ito ang mga positibong katangiang pinahahahalagahan nating mga Pilipino.
Ilang lingo na ang nakakaraan, nakaranas ng malakas na pag ulan at matinding pagbaha dulot ng bagyong “Ondoy” ang halos buong Luzon, partikular na ang kalakhang Maynila. Sa panawagan ng iba’t-ibang sector, nanumbalik ang pagtutulungan, bigayan, damayan, katatagan, at pagiging-kalmado ng bawat isa sa gitna ng pagsubok at kahirapan dala ng karahasan ng kalikasan. Ang pagdamay at pag-alay sa kapwa: - mga positibing halaga ng ugaling Pilipino ang naging tanging pag-asa’t lunas sa panahong iyon. 

Sa linya ng isang madamdaming awitin, ang yaong mga positibong halaga ng mga kaugalian ay siyang “LUNAS, LIGAYA AT PAGASA” ng bawat kaluluwa. Yan din ang “hiwaga” ng buhay ng tao, buhay ng bawat Pilipino. 

Umaasa ang lahat ng mga kasapi ng PPCRV na hindi lang maipakita ang mga positibong kaugalian nating mga Pilipino sa ikakatagumpay ng darating na eleksyon, kundi maging bukas sana ang ating mga mata sa posibilidad na maaaring magamit ito ng mga politiko laban sa atin… na maaaring pagsamantalahan ng mga pulitiko ang mga kabutihang ito sa pansarili nilang layunin. 
Sa darating na eleksyon, tayo nawa’y magbantay. Magmatyag. Bomoto.
Text Campaign: (hindi babasahin sa misa)
Kilalang tayong mga Pinoy sa pagiging hospitable… Pero sana wag sa mga trapo (traditional politician) ngayong darating na eleksyon…(visit www.ppcrvsanvicentedepaul.weebly.com)
